
Aniq fаnlаrdа аxbоrоt tеxnоlоgiyаlаri 

 MATEMATIKA FANINI O‘QITISHDA ELEKTRON TA’LIM RESURSLARIDAN 

FOYDALANISH 

Abduraxmanova Gul’janna Muratovna 

Navoiy davlat universiteti, O‘zbekiston 

Аnnоtаtsiyа: Ushbu maqolada matematikani o‘qitishda elektron ta’lim resurslarning 

afzalliklari keltirilgan. Shuningdek, matematika fanini o‘qitishda elektron ta’lim resurslardan 

foydalanishga oid taklif va tavsiyalar berib o‘tilgan. 

Tаyаnсh sо‘zlаr: matematika o‘qitish, electron ta’lim, metodologiya, interaktiv ta’lim, 

raqamli texnologiya, visual, bilim. 

 
ИСПОЛЬЗОВАНИЕ ЭЛЕКТРОННЫХ ОБРАЗОВАТЕЛЬНЫХ РЕСУРСОВ ПРИ 

ПРЕПОДАВАНИИ МАТЕМАТИКИ  

Абдурахманова Гульжанна Муратовна 

Навоийский государственный университет, Узбекистан 

Аннотация: В данной статье рассматриваются преимущества электронных 

образовательных ресурсов в преподавании математики. Также приводятся предложения и 

рекомендации по их использованию в процессе обучения данному предмету. 

Ключевые слова: преподавание математики, электронное обучение, методология, 

интерактивное обучение, цифровые технологии, визуальное представление, знания. 

 
THE USE OF ELECTRONIC EDUCATIONAL RESOURCES IN TEACHING 

MATHEMATICS 

Abdurahmanova Gulzhanna  

Navoi State University, Uzbekistan 

Аbstrасt: This article discusses the advantages of electronic educational resources in 

teaching mathematics. Also, proposals and recommendations for their use in the process of 

teaching this subject are given. 

 Kеywоrds: mathematics teaching, e-learning, methodology, interactive learning, digital 

technologies, visual representation, knowledge. 

 Kirish. Jahon tsivilizatsiyasi rivojlanishining hozirgi bosqichida raqamli  

texnologiyalarning jadal rivojlanishi tufayli yuqori sifatli ta’lim, jumladan, bo‘lajak 

o‘qituvchilarni kasbiy faoliyatga tayyorlash, ayniqsa, matematika turkumiga kiruvchi 

fanlarni o‘qitishga alohida e’tibor berilmoqda. Natijada, global ta’lim 

hamjamiyatining rivojlanish tendentsiyalarida raqamli va kommunikatsiya 

texnologiyalari bo‘yicha majburiy keng qamrovli bilimlarni olishning o‘rnatilgan 

tartiblari davlat ta’lim dasturlarida bayon qilingan. 

Shu bois, ta’limni axborotlashtirish, jarayoni raqamli texnologiyalarga 

“asoslangan pedagogik nazariya va amaliyotni rivojlantirish orqali o‘qitish va 

o‘rganishni takomillashtirish negizida maqsadlarga erishilmoqda”[1]. Jumladan, 

inson faoliyatining kompyuterlashuvi ta’lim tizimini o‘quv jarayoniga yangi, 

zamonaviy elektron resurslarni joriy etish orqali ham axborot, ham kommunikatsiya 

ta’lim makonlarini kengaytirish masalasi bilan to‘qnashtirmoqda. Bunday elektron 

ta’lim resurslarini yaratish hozirgi vaqtda ta’lim muhitini rivojlantirishda yetakchi 

yo‘nalishni tashkil etadi. “Ta’lim jarayonining tuzilishi, mazmuni va tashkil 

etilishidagi o‘zgarishlar orqali o‘quv jarayonida bunday kontentdan foydalanish 

bo‘lajak o‘quvchilarning qiziqishlari va qobiliyatlarini  hisobga olish, shuningdek, 

ta’limning barcha darajalarida talabalarning”[2] o‘quv faoliyati uchun qo‘shimcha 

imkon bermoqda. 

Shuningdek, elektron ta’lim mazmunini o‘quv jarayoniga integratsiya 

qilishning samaradorligi, ko‘p jihatdan an’anaviy ta’limning barcha tarkibiy 

qismlarining mazmuni va metodologik jihatlarining raqamli ta’lim bilan 

birlashtirilganligiga bog‘liqligi shubhasizdir. Ma’lumki, fan o‘qituvchilari ko‘pincha 

elektron ta’lim resurslarini yaratishda har doim ham didaktik talablarga va elektron 

ta’lim mazmuniga qo‘yiladigan talablarga e’tibor berishmaydi.  

Binobarin, elektron ta’lim mazmuni asosan darsliklar va o‘quv qo‘llanmalarini 

takrorlaydigan matnlar va ularga ilova qilingan rasmlardan iborat bo‘lib, aralash 

ta’lim g‘oyasini asosan susaytirishadi. “Shuni tan olish kerakki, kompyuter 

texnologiyalarining rivojlanishi va multimedia imkoniyatlarining kengayishi o‘quv 

materiallarini zamonaviy vositalar va usullardan foydalangan holda yanada 

rivojlangan shakilda taqdim etishni taqozo etadi”[4]. Shu bilan birga, raqamli 

kontentni qayta ishlash usullarini ishlab chiqish o‘qituvchilar oldida qiyin vazifani 

qo‘yadi va ular tajribali dasturchilar yordamiga tayanadilar. Shunday ekan, bugungi 

ta’limni modernizatsiya qilish sharoyitida elektron o‘qitish, masofaviy ta’lim va 

axborot-ta’lim muhitida bo‘lajak matematika o‘qituvchlarni tayyorlashda ularning 

mustaqilligi va ijodkorligini rivojlantirishga o‘z ta’sirini ko‘rsatmoqda. Ayniqsa, 

matematikani o‘qitishni elektron ta’lim mazmunini loyihalashning metodologik 

asoslarini, elementar matematika tushunchalarini xalqaro baholash dasturi mazmun 

mohiyatiga mos o‘qitish bugungi dolzarb muammolardan biridir. 

Adabiyotlar tahlili. Ko‘plab maxalliy va xorijiy tadqiqotlarda electron 

ta’limning metodologik asoslari, uning samaradorligi hamda matematik ta’limga 

ta’siri keng o‘rganilgan. Jumladan, matematika ta’limida raqamli va interaktiv 

texnologiyalarni integratsiya qilish metodikasi I.Z. Xamrayeva[1], dasturlar asosida 

matematik modulni loyihalash X.U.Chuyanov[2], matematik muammolarni yechish 

ko‘nikmalarini rivojlantirishda AKTning o‘rni A.Dzulfikar[3], geometriyani 

o‘qitishda sun’iy intelekt vositalaridan foydalanish C.R.Cunha[4] kabi tadqiqotchilar 

tomonidan o‘rganilgan. Yuqoridagi ilmiy tadqiqotlar tahlili “shuni ko‘rsatdiki, 

matematikani o‘qitishda elektron ta’lim mazmunini loyihalash quyidagi tamoyillarga 

tayanadi: o‘quv jarayonini raqamlashtirish, interaktiv va multimediaviy vositalardan 

foydalanish, kompetensiyaviy yondashuvni amalga oshirish”[2-4]. Shu bilan birga 

raqamli texnologiya vositalarini ta’lim jarayoniga integratsiya qilish o‘quvchilarning 

mustaqil fikrlashini rivojlantirish va ta’lim samaradorliginioshirishda muhim omil 

bo‘lib xizmat qiladi[5,6]. 

Tadqiqot metodologiyasi. Ushbu maqolada matematika fanini o‘qitishda 

elektron ta’lim mazmunini loyihalashning metodologik asoslari yoritiladi. 

Taqqoqotning asosiy maqsadi raqamli ta’lim muhitida matematik bilimlarni samarali 

o‘rgatishga xizmat qiluvchi interaktiv, moslanuvchan va didaktik jihatdan asoslangan 

o‘quv kontentini ishlab chiqishdan iborat. “Bunda zamonaviy pedagogik 

yondashuvlar, raqamli texnologiyalar hamda o‘quvchilarning individual 

xususiyatlarini hisobga olgan holda elektron ta’lim resurslarini yaratish metodlari”[4] 

tahlil qilindi. Tadqiqot metodologiyasi nazariy va empiric usullarning uyg‘unligiga 

asoslanadi. Masalan, algebra fanida “Kvadrat tenglamalar” mavzusini o‘qitishda 

elektron modul ishlab chiqilib, unda video teshuntirish, interaktiv misollar va 

avtomatik testlar qo‘llaniladi. Tajriba natijalariga ko‘ra, mazkur elektron moduldan 

o‘quvchilarning o‘zlashtirish darajasi an’anaviy usulda o‘qigan o‘quvchilarga 

nisbatan sezilarli darajada yuqori bo‘lgan. 

Shuningdek, geometriya fanida “Uchburchaklar” mavzusini o‘qitishda dinamik 

vizualizatsiya vositalari(masalan, interaktiv chizmalar) qo‘llanilishi talabalarning 

fazoviy tassavvurini rivojlantirishda samarali ekanligi aniqlangan. Bu elektron ta’lim 

mazmunini loyihalashda ko‘rgazmalik va interaktivlik tamoyillarining muhimligini 

tasdiqlaydi. 

Tahlil va natijalari. Izlanishlar natijasida tadqoqot natijalari shuni ko‘rsatdiki, 

to‘g‘ri loyihalashtirilgan elektron ta’lim mazmuni: 

-talabalarning mustaqil o‘rganish ko‘nikmalarini rivojlantiradi; 

- bilimlarni chuqurroq o‘zlashtirishga yordam beradi; 

- o‘qitish jarayoning samaradorligini oshiradi. 

Shunday qilib, matematikaning elektron ta’lim asosida o‘qitish zamonaviy 

pedagogikaning muhim yo‘nalishlaridan biri bo‘lib, u talabalarning mustaqil 

fikrlashini, raqamli kompitensiyalarini va bilim sifatini oshirishga xizmat qiladi. 

To‘g‘ri ishlab chiqilgan metodologiya esa bu jarayonning muvaffaqiyatini 

ta’minlaydi[7,8]. 

“Tadqiqot ishlari quyidagi metodlar asosida olib borildi: 

-nazariy tahlil(ilmiy manbalarni o‘ganish): 

-pedagogik kuzatish; 

-amaliy tajriba; 

-test natijalari va tahlil(natijalari talabalarning bilim va ko‘nikmalarini 

baholash uchun ishlatiladigan vazifalar)”[5]. 

Shunday qilib, olib borilgan izlanish natijalariga asosan, oliy ta’limda 

matematikani o‘qitishning asosiy tashkiliy qiluvchilari, ya’ni ma’ruzalar va amaliy 

mashg‘ulotlarni hisobga olgan holda, ta’lim jarayoni uchun taqdimotlar yaratish 

uchun ko‘plab dasturiy vositalar, masalan, OpenOffice.org Impress, Powerbullet 

Presenter, ProShow Producer va sun’iy intelektga asoslangan Beautiful.ai, Tome, 

Gamma, Pitch va boshqalar mavjudligini ta’kidlash kerak. Darslarni qo‘llab-

quvvatlash uchun ishlatiladigan eng keng tarqalgan dastur bu Canva, Prezi bo‘lib, u 

asosan uning qulayligi, soddaligi va turli xil grafik tasvirlar, audio va video 

namoyishlarni yaratish uchun vositalarning mavjudligi bilan ajralib turadi. Bularning 

barchasi talabalarning oliy matematika elementlarini vizual tushunishini oshirish 

uchun samarali taqdimotlar yaratish imkonini beradi. 

Xulosa va takliflar. Xulosa qilib aytganda, matematika fanini elektron ta’lim 

asosida o‘qitish uchun metodologik jihatdan puxta ishlab chiqilgan yondashuv 

zamonaviy ta’lim tizimida mihim ahamiyat kasb etadi va raqamli pedagogikaning 

rivojlanishiga xizmat qiladi. 

